ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  2012  ԹՎԱԿԱՆԻ  ՊԵՏԱԿԱՆ  ԲՅՈՒՋԵՈՒՄ  ՎԵՐԱԲԱՇԽՈՒՄ,  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  2011 ԹՎԱԿԱՆԻ  ԴԵԿՏԵՄԲԵՐԻ  22-Ի  N 1919-Ն  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ  ՄԱՍԻՆ
 “Հայաստանի Հանրապետության բյուջետային համակարգի մասին” Հայաստանի Հանրապետության օրենքի 19-րդ և 23-րդ հոդվածների 3-րդ մասերին համապատաuխան` Հայաuտանի Հանրապետության կառավարությունը որոշում է.

1. “Հայաստանի Հանրապետության 2012 թվականի պետական բյուջեի մասին”  Հայաստանի Հանրապետության օրենքի N 1 հավելվածում կատարել վերաբաշխում և  Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման 5-րդ, 11-րդ և 12-րդ Հավելվածներում կատարել փոփոխություններ` համաձայն NN 1,2 և 3 Հավելվածների:

2. 2011 թվականին «Ապավեն» uահմանափակ պատաuխանատվությամբ ընկերության կողմից Հայաստանի Հանրապետության մարզեր ձեթի տեղափոխման ծառայությունների դիմաց փոխհատուցման նպատակով Հայաստանի Հանրապետության աշխատանքի և սոցիալական հարցերի նախարարությանը Հայաստանի Հանրապետության 2012 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից առաջին կիսամյակում հատկացնել 3,000.0 հազար դրամ, ինն ամսում` 3,000.0 հազար դրամ և տարեկան` 3,000.0 հազ. դրամ (բյուջետային ծախuերի տնտեuագիտական դաuակարգման «Սուբսիդիաներ ոչ պետական ոչ  ֆինանսական  կազմակերպություններին» հոդվածով):

3. Uույն որոշումն ուժի մեջ է մտնում պաշտոնական հրապարակմանը հաջորդող oրվանից:

Հ Ի Մ Ն Ա Վ Ո Ր ՈՒ Մ

“Հայաստանի Հանրապետության 2012 թվականի պետական բյուջեում վերաբաշխում, Հայաստանի Հանրապետության կառավարության 2011 թվականի դեկտեմբերի 22-Ի N 1919-Ն որոշման մեջ փոփոխություններ կատարելու և Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին” Հայաստանի Հանրապետության Կառավարության որոշման նախագծի ընդունման
Անհրաժեշտությունը

“Հայաստանի Հանրապետության 2012 թվականի պետական բյուջեում վերաբաշխում, Հայաստանի Հանրապետության կառավարության 2011 թվականի դեկտեմբերի 22-Ի N 1919-Ն որոշման մեջ փոփոխություններ կատարելու և Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին” Հայաստանի Հանրապետության Կառավարության որոշման նախագիծը մշակվել է “Հայաստանի Հանրապետության բյուջետային համակարգի մասին” Հայաստանի Հանրապետության օրենքի 19-րդ և 23-րդ հոդվածների 3-րդ մասերին համապատասխան:

Որոշման նախագծով նախատեսվում է լուծել Հայաuտանի Հանրապետության կառավարության 2011 թվականի դեկտեմբերի 15-ի N 1786-Ն որոշման (այսուհետ` Որոշում) շրջանակներում “Ապավեն” սահմանափակ պատասխանատվությամբ ընկերության (այսուհետ` Ընկերություն) կողմից 2011 թվականին Հայաստանի Հանրապետության մարզեր ձեթի փոխադրման դիմաց փոխհատուցման հարցերը:

Ընթացիկ իրավիճակը և խնդիրները

Որոշմամբ նախատեսվել էր 2011 թվականի դեկտեմբեր ամսվա ընթացքում Ընկերության միջոցով Հայաստանի Հանրապետության մարզեր տեղափոխել 340467 շիշ ձեթ, որի համար Հայաստանի Հանրապետության 2011 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից Հայաստանի Հանրապետության աշխատանքի և սոցիալական հարցերի նախարարությանը (այսուհետ` Նախարարություն) հատկացվել էր 3,000.0 հազար դրամ: 

Ժամկետի սղությամբ և Որոշմամբ նախատեսված ձեթի չափաքանակի փոխադրման ծախսերը մինչև ծառայության մատուցման ավարտը հայտնի չլինելու հանգամանքով պայմանավորված, ի պատասխան Նախարարության գրության Ընկերությունը հնարավորություն չունեցավ կնքել ձեթի փոխադրման ծառայության մատուցման պայմանագիր, ինչի հետևանքով, չնայած միջոցներ հատկացված լինելու հանգամանքին, Ընկերության մատուցված ծառայության դիմաց վճարումներ չկատարվեցին:

Փաստացի Ընկերության միջոցով փոխադրվել է 331440 շիշ ձեթ, որի դիմաց փոխհատուցման ենթակա գումարը կազմել է 3,000.0 հազար դրամ (Ընկերության ներկայացրած հաշիվ-ապրանքագիրը կցվում է):
Փոխադրման դիմաց փոխհատուցման հարցը լուծելու նամար Ընկերությունը դիմել է Հայաստանի Հանրապետության վարչապետին, որի վերաբերյալ հանձնարարվել է (հանձնարարականը կցվում է) Նախարարությանը գործին ընթացք տալ:
Տվյալ բնագավառում իրականացվող քաղաքականությունը  

Նպատակ է հետապնդվում սոցիալական աջակցություն տրամադրել  սոցիալապես անապահով ընտանիքներին: 

Կարգավորման նպատակը և բնույթը

Սույն որոշման նախագծով առաջարկվում է 2011 թվականին «Ապավեն» uահմանափակ պատաuխանատվությամբ ընկերության կողմից 331440 շիշ ձեթի տեղափոխման ծառայությունների դիմաց փոխհատուցման նպատակով Հայաստանի Հանրապետության աշխատանքի և սոցիալական հարցերի նախարարությանը Հայաստանի Հանրապետության 2012 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից առաջին կիսամյակում հատկացնել 3,000.0 հազար դրամ:

Այդ նպատակով առաջարկվում է Հայաստանի Հանրապետության 2012 թվականի պետական բյուջեի 10 բաժնի, 04 խմբի, 01 դասի “02. Ընտանեկան նպաստ և միանվագ դրամական օգնություն” ծրագրով (այսուհետ` Ծրագիր) առկա տնտեսումներից 2,964.4 հազար դրամ և 10 բաժնի, 09 խմբի, 02 դասի “01. Սոցիալական ապահովության առանձին ծրագրերի վճարման հետ կապված ծառայություններ” ծրագրով` նպաստի վճարման ծառայության գումարից 35.6 հազար դրամ միջծրագրային վերաբաշխում կատարելու միջոցով տեղափոխել Հայաստանի Հանրապետության կառավարության պահուստային ֆոնդ:

“Ընտանեկան նպաստ և միանվագ դրամական օգնություն” ծրագրով  նախատեսվել է 37,105,781.2 հազար դրամ, որից 1-ին եռամսյակի համար 9,276,445.3 հազար դրամ: 1-ին եռամսյակի համար ֆինանսավորումը կազմել է  7,600,667.0 հազար դրամ, կամ տնտեսվել է շուրջ 1,675,778.3 հազար դրամ:

Նախագծի մշակման գործընթացում ներգրավված ինստիտուտները և անձինք

Սույն որոշման նախագծի մշակման գործընթացում ներգրավվել են Հայաստանի Հանրապետության աշխատանքի և սոցիալական հարցերի նախարարության աշխատակազմի ֆինանսատնտեսագիտական և հաշվապահական հաշվառման վարչության համապատասխան մասնագետները:


Ակնկալվող արդյունքը
Որոշման ընդունման դեպքում ապահովվում է Ընկերություն կողմից 2011 թվականին Հայաստանի Հանրապետության մարզեր ձեթի փոխադրման դիմաց փոխհատուցման հարցերը: 
ՏԵՂԵԿԱՆՔ
“Հայաստանի Հանրապետության 2012 թվականի պետական բյուջեում վերաբաշխում, Հայաստանի Հանրապետության կառավարության 2011 թվականի դեկտեմբերի 22-Ի N 1919-Ն որոշման մեջ փոփոխություններ կատարելու և Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին” Հայաստանի Հանրապետության Կառավարության որոշման նախագծի ընդունման դեպքում այլ իրավական ակտերում փոփոխություններ և լրացումներ կատարելու անհրաժեշտության կամ բացակայության մասին
“Հայաստանի Հանրապետության 2012 թվականի պետական բյուջեում վերաբաշխում, Հայաստանի Հանրապետության կառավարության 2011 թվականի դեկտեմբերի 22-Ի N 1919-Ն որոշման մեջ փոփոխություններ կատարելու և Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին” Հայաստանի Հանրապետության կառավարության որոշման ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:
ՏԵՂԵԿԱՆՔ
“Հայաստանի Հանրապետության 2012 թվականի պետական բյուջեում վերաբաշխում, Հայաստանի Հանրապետության կառավարության 2011 թվականի դեկտեմբերի 22-Ի N 1919-Ն որոշման մեջ փոփոխություններ կատարելու և Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին” Հայաստանի Հանրապետության Կառավարության որոշման նախագծի ընդունման դեպքում պետական բյուջեի եկամուտների կամ ծախսերի ավելացման կամ նվազեցման մասին
“Հայաստանի Հանրապետության 2012 թվականի պետական պետական բյուջեում վերաբաշխում, Հայաստանի Հանրապետության կառավարության 2011 թվականի դեկտեմբերի 22-Ի N 1919-Ն որոշման մեջ փոփոխություններ կատարելու և Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին” Հայաստանի Հանրապետության կառավարության որոշման ընդունման դեպքում պետական բյուջեի եկամուտների կամ ծախսերի ավելացում կամ նվազեցում չի սպասվում։

